
                   Ilulissat,  12. februar  2016 

 

Inatsisartut suleriaasiat § 37 malillugu, immikkoortoq 1 naapertorlugu matumuuna 

Naalakkersuisunut apeqqut imaattoq saqqummiuppara: 

 

Naalakkersuisunut apeqqut: 

1. Sanaartornermi nakkutilliinerup pitsaanerusumik ingerlanneqalernissaa 

anguniarlugu malittarisassanut nutarterinissaq Naalakkersuisunit 

pilersaarutigineqarpaa ? 

2. Sanaartornerup nakkutigineqarnera Naalakkersuisuniit qanoq 

malinnaaffigineqarpa ? 

3. Sanaartornermut atatillugu suliarinnittussarsiuussisarnermi 

suliffeqarferujussuit avataaneersut suliassanik tigusitillugit,  suliffeqarfiit 

nunatsinneersut pingaartumik aamma mikinerusut 

atorluarneqarnerunissaat qanoq ilillugu Naalakkersuisut 

qulakkeerinniffigisinnaavaat ? 

4. Apeqqut 3 –p piviusunngortinneqarnissaanut 

suliarinnittussarsiuussisarnermi inatsit allanngorteqqaartariaqarpaa ? 

5. Ilaqutariit pissakinnerusut akunnatsumillu isertitallit amerlanerusut BSU 

aqqutigalugu illutaarsinnaanerisa ajornannginnerulersissinnaanerat  

inatsisitigut allannguiffigineqarsinnaanera Naalakkersuisut qanoq 

periarfissarsiuussinnaavaat ? 

6. Ilaqutariinnut pissakinnerusunut akunnattumillu isertitaqartartunut  

aamma illoqarfinni nammineerluni illulioqataasinnaanermut/-

sanaqataasinnaanermut periarfissiisoqarsinnaavaa ? 

7. Apeqqut 6-mi piviusunngortinneqassappat malittarisassat suut 

allanngortinneqartariaqarpat ? 

 

(Inatsisartunut  ilaasortaq, Anthon Frederiksen,  Partii Naleraq) 

Tunngavilersuut: 

 

Sanaartornerup iluani tusartaannarparput nakkutilliineq tamatigut naammaginartumik 

isumagineqarneq ajortoq.  Sooq taamaattoqarnersoq paasissallugu pisariaqarpoq 

soqutiginarlunilu, pingaartumik ajornartorsiutip taamaattup iluarsiivigineqarnissaa 

anguniarlugu.  

Naatsorsueqqissaartarfiup paasissutissaatai naapertorlugit, nunatsinni ilaqutariit  

isertitakinnerpaat 60 % sinneqarput. Taamaattumillu qularnanngitsumik ilaqutariit 

inigisaminniit anisitaasartut amerlasoorujussuullutik.  

Qanoq nuannertigissangaluarpa – ilaqutariit pissakittut akiliisinnaassusaannut 

naapertuuttumik namminerisaminnik illutaarsinnaanerat inatsisitigut 

periarfissarsinneqarsinnaasuuppat. Tassami naluneqanngilaq  BSU  nunatsinni 

atuutilersinneqaqqaarmat ilaqutariit aningaasaateqarnerpaajunngikkaluartut BSU 

aqqutigalugu erniakitsunik ilaqutariillu akiliisinnaanerannut naapertuuttumik taamanikkut 

aaqqissuussisoqarneratigut ilaqutariippassuit illutaartinneqartartut. 

Naluneqanngilaq nammineerluni illuliorsinnaanermut periarfissat pingaartumik nunaqarfinni 

atorluarneqarsimasut, kisiannili ukiuni kingullerni piumasaqaatit sakkortusineqarmata 

periarfissaq taamaattoq ilaqutariinnit pingaartumik akissaatinnerusunit 

atorneqarsinnaajunnaarsimavoq.  

Naluneqanngilaq Namminersorlutik Oqartussaniit  suliassanik angisuunik akisuunillui 

suliarinnittussarsiuussissoqartillugu suliffeqarferujussuit nunatta avataaneersut suliassanik 

suliarinnittussanngortinneqartartut, illua-tungaatigut naak naluneqanngikkaluartoq 

suliffeqarfeeqqat nunatsinniittut ilaatigut suliassaaleqisut.  

Taamaattat suliffeqarferujussuit suliassanik suliarinnittussanngortillugit, suliffeqarfeeqqanik 

nunatsinneersunik sapinngisamik tamakkiisumik atuisarnissaasa inatsisitigut 

qulakkeerneqarnissaa piumasqaatigissallugu piffissanngorpoq.  

 

Ullut suliffiit qulit qaangiutinnginnerani akineqarnissara kissaatingaara. 


